
				এই পাতাটির মুদ্রণ সংশোধন করা প্রয়োজন। 
br8
১০ সেপ্টেম্বর ১৯২১
[ শান্তিনিকেতন]
কল্যা
উড়িয়ে দিলে ? মনে এতটুকুও ভয় হোল না। আমি দেখতে পাচ্চি আমাদের স্বরাজ এল বলে, আর দেরি নেই— নইলে বঙ্গরমণীর মনে এমন হঠাৎ সাহসের সঞ্চার হল কি করে? যা হোক এবারকার মত তোমার সঙ্গে সন্ধি করব বলেই মন স্থির করেচি। যথাসময়ে তুমি যদি আমাকে ধরতে পার তাহলে আমি ধরা দেব— ঠিক যখন টাইম টেবল হাতে নিয়ে রেলগাড়ির সময় বিচার করচি এমন সময়ে ছুটে এসেই একেবারে বাইরে থেকে তালা বন্ধ করে দেবে— আমি ভালমানুষটির মত চুপ করে বসে থাকব— কেবল যখন খাবার সময় আসবে সেই সময়ে ক্ষিধের জ্বালায় একটু চেচামেচি করব— তুমি যদি জানলার ফাক দিয়ে আমাকে অতি যৎসামান্য কিছু খাবার গলিয়ে দাও, (যথা, কালিয়া পোলাও, কাবাব, কোম্মী, আলুর দম, পটলের
বরফি, রাবড়ি এবং তা ছাড়া আর যা কিছু তোমার মনে আসে) তা হলেই আমি কোনোমতে সন্তুষ্ট চিত্তে দিনযাপন করব। আমার ভয় হচ্চে উপরে যৎসামান্য আহারের যে ফর্মটি দিলুম ওটাকেও পাছে তুমি ঠাট্টা বলে উড়িয়ে দাও— তাহলে কিন্তু সদ্ধির সপ্ত রক্ষা হবে না; পুনর্বার যাকে বলা Casas belli’ অর্থাৎ ঝগড়ার কারণ ঘটবে। যাই হোক এ কথা তোমাকে জানিয়ে রাখচি তুমি যদি সময় বিচার করে এসে পড় এবং দুই হাত দিয়ে আমার
ఆరి

	        এই পাতাটি অন্য কোনো ভাষায় উপলব্ধ নয়।

